
НЭГ ПРИНТЕРИЙГ ОЛОН КОМПЬЮТЕРИЙН ДУНД ХУВААЖ ХЭРЭГЛЭХ НЬ
ПРИНТЕРТ SHARE ҮҮСГЭХ
Шалтгаан:
Ажилтан болгонд принтер авч өгнө гэвэл бүтэхгүй санаа. Дэндүү баян бол хамаа алга. Ядаж 4 хүний дунд нэгийг тавьж өгөх хэрэгтэй.
Хариулт:
Тэгэхээр хэд хэдэн компьютерийн дунд нэг ширхэг принтер байхад болохгүй зүйл огт үгүй. Тэгээд ч принтерийг байнга хэрэглэнэ гэх биш. Принтерийг хуваан ашигласнаар эдийн засгийн ашигтай байдал, тохь тухыг олж авах болно. Тэгэхгүй өөр хүний компьютер руу баримтаа хуулж байгаад хэвлэнэ гэвэл төвөгтэй шүү дээ. Харин өөрийн компьютераас шууд хэвлэвэл хичнээн таатай билээ. Тэгэхээр юун түрүүн танд сүлжээ хэрэгтэй. Сүлжээ байгаа бол хэд хэдэн аргаар принтерийг хувааж болно.
Компьютер/Сервер руу холбох нь: Сүлжээнд холбогдсон компьютерт принтерээ холбоод түүнийг share хийх нь хамгийн түгээмэл арга юм. Энэ нь хямдхан, хялбархан арга боловч түүнд ганц л томоохон дутагдал бий. Энэ бол тэрхүү холбогдсон эзэн компьютер нь байнга асаатай байх ёстой явдал юм. Хэрвээ компьютер унтарчихвал принтерийг ашиглах аргагүй болох нь ойлгомжтой. Иймээс үүнийг анхаарч хамгийн эрт ирж хамгийн сүүлд явдаг хүнийхээ компьютерт принтерээ холбох нь тохиромжтой байдаг. Та сүлжээнд принтерийг share хийхийг хүсвэл дараах алхмуудыг дагаарай:
1. Start.Settings.Printers and Faxes
2. Хэрвээ принтер чинь нэгэнт суусан байгаа бол Icon дээр нь баруун дарж дэд цэсийг гарган Properties дарна. Sharing хавтас руу орж принтерийг share буюу хуваасан эсэхийг шалгагтун.
3. Share хийгээгүй бол share хийгтүн.
4. Бусад компьютер дээрээ Add printer хийхдээ сүлжээ гэсэн хэсэг рүү орж Browse хийн принтерээ гаргаад түүнийгээ зааж өгөөрэй.
Тусгай принт сервер
Хэрвээ дээрх жишээ танайд тохиромжгүй байгаа бол тусгай принт сервер бий болгож болно. Энэ нь танай принтерийг хэзээ ч ашиглах боломжтой байлгах давуу талыг олгоно. Принт сервер гэдэг нь бяцхан техник төхөөрөмж байх бөгөөд сүлжээнд чинь холбогдон принтерийг онлайн байлгах болно.
Сүлжээний принтер
Томоохон принтерүүд нь өөртөө шууд сүлжээний боломжтой байдаг. Та сүлжээний нэг кабелийг түүнд шууд холбоно гэсэн үг. Ийм принтерт сүлжээний порт суулгаж өгсөн байдаг. Нилээд үнэтэй байгууллагад зориулсан принтерүүд ийм порттой байх нь элбэг. Та байгууллагынхаа сүлжээнд холбочихсон бол түүнийг сүлжээний хэн дуртай хэрэглэгч ашиглах боломжтой гэсэн үг.

